
	1. Haki Rugova,Kryetar i Komunës,

22. Lumdita Idrizaj, “Handikos’’

Enisa Ćorović, komuniteti boshnjak,

Srecko Vene, KFOR

                                                   Rendi i ditës:

1. Miratimi i Rendit të ditës,
1. Miratimi i ekstraktit të procesverbalit nga mbledhja e kaluar,
1. Siguria në zonën e përgjithshme të PK 
1. Informatë nga Institucionet tjera (KFOR-i, FSK-ja, Arsimi, etj.)
1. Parandalimi i terrorizmit dhe lufta kundër ekstremizmit dhe radikalizmit të dhunshëm
1. Dhuna në familje, mbrojtja e të drejtave të personave të cilët privohen nga të drejtat themelore,
1. Të ndryshme




	          
         Pika 1
Miratimi i rendit të ditës

Haki Rugova , Kryetar i Komunës – përshendetje për të gjithë ju anëtar të këtij komiteti. Ju keni marr rendin e ditës dhe nëse nuk ka diqka kush është për këtë rend dite, atëher  miratohet pa asnjë ndryshim apo plotësim rendi i ditës. 
  
Pika 2
Miratimi i ekstraktit të procesverbalit nga mbledhja e kaluar

Haki Rugova , Kryetar i Komunës - Nëse keni vërejtje, plotësim në procesverbalin nga mbledhja e kaluar atëherë mund ta merrni fjalën, nëse jo atëherë e votojmë ku dhe miratohet pa asnjë ndryshim apo plotësim.  
 

Pika 3
Siguria në zonën e përgjithshme të PK-së


Haki Rugova , Kryetar i Komunës - në këtë pikë fton të marr fjalën, togeri  nga  Stacionit Policor të Istogut, Ramadan Gashi.

Ramadan Gashi, toger nga  Stacionit Policor të Istogut - Të ndëruar të pranishëm, situata e sigurisë në komunën e Istogut është e qetë dhe stabile. Për periudhën kohore shkurt, mars dhe prill deri në momentin që po raportojmë, në përgjithësi numri i rasteve ka shënuar rënie krahasuar me periudhën e njëjtë të vitit 2018 ndërsa rënie të konsiderueshme kanë shënuar aksidentet e trafikut ku për periudhën kohore që po flasim kemi rreth 20 aksidente trafiku më pakë se në vitin 2018 (në vitin 2018 kanë qenë 26 aksidente). 
Nga muaji shkurt 2019 deri me sot kemi statistikat si në vijim: janë raportuar gjithsejtë 129 raste, 6 aksidente trafiku dhe 2 persona të lënduar. Janë lëshuar 627 tiketa në trafik, 57 persona të arrestuar, 9 të ndaluar, janë konfiskuar 7 arme, 31 municion i konfiskuar, plane operative të zbatuara 9 dhe kemi asistuar në 47 raste. Gjatë muajit shkurt 2019 kemi bërë një njoftim për autoritete e Kuvendit Komunal në Istog (për kryetarin dhe nënkryetarin e komunës) lidhur me shqetësimin dhe ankesat e shumta që kemi pranuar nga qytetarë të ndryshëm rreth qenëve endacak dhe rrezikut që paraqesin për jetën e qytetarëve.

Gjatë muajit mars 2019 kemi lëshuar një komunikatë për qytetarë përmes radio “Fontana” lidhur me dukurinë e zjarrvënieve e cila është përcjellë nga kjo radio në mënyrë të vazhduar për qytetarë pasi që kemi pasur disa raste të zjarrvënieve ku janë djegur pyje apo prona tjera private dhe publike në Komunën e Istogut. 

Është ri-përsëritur njoftimi për kuvendin komunal në Istog lidhur me objektet dhe lokacionet e rrezikshme në formë të shkruar dhe me fotografi, me theks të veçantë për kushtet jashtëzakonisht të këqija në të cilat jetojnë disa familje në ndërtesën e ish Burgut në Gurrakoc.
Rastet më sensitive janë si në vijim:

1 rast sulm ndaj personit zyrtar gjatë kryerjes së detyrës – Dobrushë – një person i dyshuar ka sulmuar fizikisht dy zyrtarë policor gjatë një intervenimi në një rast të dhunës në familje. Zyrtarët Policor kanë pësuar lëndime trupore ndërsa i dyshuari është arrestuar dhe me urdhër të Prokurorit është ndalur në mbajtje për 48 orë.
1 rast vjedhje e rendë – Istog – Ankuesi ka raportuar se është kryer një vjedhje në Memorialin Ibrahim Rugova në Istog . Patrulla, njësiti i hetuesisë dhe forenzika kanë dalë në vendin e ngjarjes ku vërehej që persona të panjohur kishin depërtuar brenda objektit duke e dëmtuar një derë elektronik të hyrjes dhe brenda kishin vjedhur sistemin e vëzhgimit të kamerave, sistemin e zërimit si dhe një pjesë të ndriçimit ku vlera e përgjithshme e dëmit të shkaktuar është rreth 10.000 euro (dhjetmijë euro). Është konsultuar prokurori i Shtetit dhe me urdhër të tij hapet rasti si më lartë dhe mbetet të hetohet nga njësiti i hetimeve të SP Istog. 

1 lëndim i lehtë trupor – Llukafc I thatë – pas një mosmarrëveshje  ka ndodhur një përleshje fizike ndërmjet anëtareve të familjes Haradini me kombësi egjiptiane dhe anëtareve të familjes Dubic me kombësi Serbe të dyja nga fshati Llukafc I thatë. Njësitet përkatëse policore kanë dalë në vend ngjarje ku është bërë edhe arrestimi i të dyshuarve. Në këtë rast katër persona kanë pësuar lëndime të lehta trupore. Të lënduarit më autoambulancë janë dërguar në drejtim të spitalit të Istogut ku sipas mjekut kujdestarë gjendja e tyre është stabile. Lidhur më rastin në stacion të policisë është bërë edhe intervistimi i personave të përfshirë në rast. Në vend ngjarje nuk është gjetur ndonjë thikë apo mjet i fortë. Më vendim të prokurorit të shtetit dy të dyshuarit (egjiptian) janë ndaluar në ndalim policor.

1 rast sulm / asgjësim apo dëmtim i pasurisë – Llukafc I thatë – nga viktima Serb Kosovar është raportuar  se është sulmuar nga i dyshuari me Egjiptian Kosovar. Rastit i janë përgjigjur patrulla, njësia e hetimeve dhe forenzika e SP Istog.  Sipas Viktimës deri sa ishte duke lëvizur me automjet I kishte dalë ne rrugë  I dyshuari me një mjet të fort   ne duar  me të cilin i kishte dëmtuar  viktimës veturën  dhe me pas e kishte  goditur  edhe ne trup  deri sa   familjaret  e të dyshuarit  e kishin larguar. Viktima është dërguar ne emergjencë për tretman mjekësor  ku ne raport mjekësor  nuk ceket se ka ndonjë lëndim. Në lidhje me rast është  informuar Prokurori i shtetit  ku rasti cilësohet  si me lartë , të dyshuarit pas intervistimit lirohen dhe rasti  shkon  në procedurë te rregullt.

Haki Rugova , Kryetar i Komunës - falënderon për raportimin që bëri rreth qeshtjës së siguris dhe fton anëtaret nese kanë ndonje pyetje rrethë kësaj pike  duke theksuar së këto qeshtje janë shumë më rendesi dhe nese dalin nga KKSB-ja sepse janë kërkesa të atyre që ju prezantoni si përfaqesues shkojnë nëpër instanca dhe jemi të obliguar ti dërgojmë mëtutje. Fjalën ja kalon Zeqir Mehmetaj.

Zeqir Mehmetaj,Radio Fontana- falënderon kryetarin për fjalën .Erdha me vones dhe e di që raportohet për përudhën një mujore dhe nuk e di nese u raportu individualisht për raste apo u raportu edhe konkretisht, të jem me i kjart deshta të di a u raportu për demtim të pronës dhe pasurisë që i ka ndodhë  Radios dhe Televizionit Fontana me 21 prill në orët e natës.

Ramadan Gashi, toger nga  Stacionit Policor të Istogut – I nderuar kryesisht paraqitëm një pasqyre të përgjithshme të rasteve dhe angazhimeve të policisë që janë berë në tre mujorin e fundit e në potencim në muajin prill. Nuk e cekem rastin tend edhe pse është rast shum i ndishëm sepse sipas policisë është një atak kundër lirisë së shprejës së njerëzve siq ju ka njoftuar edhe njësiti  i hetimeve rasti është në procedim e sipër janë berë hetim dhe për momentin nuk mund të jap një premtim se qfarë mund të del nga kjo.

Haki Rugova , Kryetar i Komunës – këtu u shtruan edhe disa qështje siq është qështja e zjarrëve dhe policia është shumë mirë e informuar si dhe ekipet tona kanë qenë të angazhuara në teren edhe zjarrëfiksat dhe mendoj që ka pas edhe zjarrë të qëllimshme por shumica e tyre kanë qenë nga pakujdesia dhe ka qenë një fenomen në të gjithë kosovën. Ndërsa rreth qenëve endacak ka qenë një përiudh kohore besoj që jeni të informuar edhe ju ku komuna e ka pasur nën kontroll ketë qeshtje dhe kemi pas arritur me sanu por me von kjo dul në kompetenca të qeverisë ku ndau mjetet e saja për komuna mirpo kjo nuk është duke shkuar siq duhet dhe po shihet që numri i qenve endacak është dita ditës në rritje. Ne kryetarët e komunave e kemi ngrit ketë problem dhe duhet të ndermirrët diqka. Sa i përket qeshtjes së burgut të vjetër në Gurrakoc. Ai objekt ka qenë i mbyllur një kohë dhe prap është hapur në menyrë ilegale dhe aty jetojn disa familje të cilat kryesisht nuk janë të Istogut. Por pavarësisht kësaj ne jemi duke bërë përpjekje që ky objekt të rrënohet dhe kemi kontraktu një kompani mirpo ky objekt është kompetencë  e Ministrisë së Drejtesisë ne kemi bërë kërkesë që të marrim lejen e tyre për rrenimin e kësaj ndërtese. Rrenimin e saj do ta bëjmë ne me mjetet tona komunale. Ne po ashtu kemi njoftuar familjet që jetojnë aty që duhet ta lirojnë objektin. Ajo është pronë komunale dhe komuna do të vendos se qka do të behët aty. Ajo qka deshta të them është që shumë njerëz janë ankuar për atë ndertes dhe ne konsitedojmë që është jo humane të jetohet aty dhe ka mundësi që aty të jetë një qerdhe e keqe e qdo gjëje. Jemi të vetëdijshëm dhe ndoshta jemi vonuar pak mirëpo këtë problem duhet ta zgjedhim dhe ky ka qenë edhe qëndrimi i këtij komiteti. Fjalen ja kalon Ajshe Metaj.

Ajshe Metaj, Kryetare e grupit të Grave Asambleiste- përshëndetje për të gjihë të pranishmit, në këso mbledhje herën e fundit nuk isha nëse është mbajtur në këtë vend apo jo, por ne e kishim një takim në freski reth projektit dhuna në familje unë nuk do të përqëndrona në këtë pikë se po e shohë që nuk është në rend dite, une do të përqëndrona në rastet që faktikisht i tha përfaqësuesi i policisë dhe është shumë brengosëse që në këto ditë domethënë pikërisht po flas për sulmin ndaj personit zyrtar, unë mendojë se sulmi ndaj personit zyrtar, ai person që e ka bo këtë sulm domethanë ligji duhet të jetë më i rreptë ndaj ti, çka po du me than emëruesi i përbashkët i gjitha këtyre dhunave, hajnive, këtyre vjedhjeve do të jetë ligji dhe për mua është e rëndësishme të flitet sepse ligji duhet të forcohet të mirren masa ma rigoroze, njerëzit mos të mendojnë që të kryejnë vepren edhe të dahen lehtë thjeshtë pra të kërkohet nga institucionet më të larta që të bëhet forcimi i ligjit dhe faktikisht të sanksionohen të gjithë ata autor në mënyren ma rigoroze të mundshme une mendojë se në këtë mënyrë pra do të largohen ose do të largohet këto forma të vjedhjes dhe këto forma të tjera tjetër qka po du me than pos personave zyrtar që janë persona që e mbajnë shtetin brengosja është edhe vjedhja  në memorialin Ibrahim Rugova do të thot sigurisht këta persona të policisë i kanë ato kujdestarit ose koha kur në qendër duhet të jetë një ekip që faktikisht duhet jo vetëm për memorial por edhe për gjëra më të rëndësihme duhet me pas një kujdestari në atë drejtim në mënyrë që të evitohen ose të ndalohen, ka edhe raste të tjera edhe rasti i Radio Fontanës i cili faktikisht është një burim informacioni në komunën tonë që ka një rol jashtëzakonisht të madh edhe kjo si të gjitha veprat e tjera une mendoj se duhet të jetë e listuar si vepra penale dhe të punohet më shumë në atë drejtim në mënyrë që të nxinen autorët dhe të vendosen përpara drejtësisë, tjetër sa i përket rastit të burgut të vjetër kisha dasht edhe këtu mu ndal, u potencua atje paraprakishtse jetojnë disa familje dhe u tha se nuk janë të komunës tonë pa marrë parasysh a janë të komunës tonë apo jo faktikisht këta janë njerëz të pa streh, mu me intereson me bo pytje athu këto familje që jetojn këtu që siqë e kom pa në një emision paraprak a janë familje të cilët kanë ikur nga dhuna apo faktikisht nuk kanë se ku të strehohen dhe e kanë gjet një vendstrehim aty ku është? Nëse janë persona të ekspozuar të dhunës në familje domethanë duhet që organet e drejtësisë pa marrë parasysh edhe vendit ku ndodhen dhe të komunës prej ka vinë të merren me ato familje sepse ato familje janë në mëshiren e fatit të dikuj që të mbështeten dikun e në qoftëse nuk kanë ku të mbështeten do të përfundojnë si të gjitha dhunët të tjera që kan pësu me demtime e sidomos edhe me vdekje siqë e dim edhe rastin se spo du me hy në këtë tem domethanë me cilësu rastin a janë familje që janë të pastreh që nuk kanë shtëpi a janë familje që ju kanë ekspozu dhunës në familje janë dal edhe skan pas ku të vendosen dhe janë vendosur aty. 

Haki Rugova , Kryetar i Komunës – Këtu është një histori e tanë rreth kësaj kamë shpjegime për këto, ajo është menaxhu një kohë të gjatë sigurisht është shpjegu kjo punë disa here nga Komuna mandej është mbyllë zyrtarisht të gjithë qe kanë qenë të strehum ju kemi bo zgjidhje edhe ka qenë ë mbyllur mandej kanë shku njerëzit në mënyr ilegale ne jemi mundu me i largu ata kanë hy prap, ka asi që nuk kanë ku të shkojnë ka edhe asi që shkojnë aty që kanë probleme familjare ndoshta që është një qështje tjeter që duhet të trajtohet dhe këto janë shumë fenomene që kanë ndodhur atje dhe këtu është komisioni përkatës që ka shku në vendin e ngjarjes aty jon gjetë dhe janë të evidentum, tri familje janë nga Komuna e Klinës dy familje një anëtarëshe dhe një familje me tetë anëtarë , një familje nga Komuna e Skenderajit me gjashtë anëtarë, tri familje nga Istogu me trembëdhjetë anëtarë, tri familje poashtu nga Istogu me nga një anëtarë pothuajse të vetmuar janë, ky është numri kryesisht tre janë që nuk janë të Istogut, problemi është këtu që në gjatë ndertimit apo rindërtimit ne nuk mundë ti ndertojmë ata që i meritojnë si raste nëse nuk e ka pronën që mundë ti ndërtohet shtëpija aty ka edhe asi që nuk ka ku ta ndërtojë shtypin komuna për me siguru lokacioni ato bahen me vendime të posaçme  prej kuvendit komunal që nuk janë të lehta, domethanë janë disa qështje që pa përkrahje të qeverisë të trajtohen këto, tash pa përkrahjen e Skenderajit apo të Klinës le të merren me qytetarë të vet por është edhe antinjerëzore me i thanë merri qytetartë e tu, këta janë qytetarë tonë e tatyre a Kosova është e vogel na krejt jemi këtu, thejshtë keni parasysh objekti është pronë e ministrisë të drejtsisë nuk është pronë komunale prandaj na duhet me kerku leje për me rrenu atë edhe une jamë shumë i bindur që shumë shpejt do të zgjidhet ai problem dhe në mënyrë sistematike duhet me i bo zgjidhje atyre të tjerve çka të mundemi. Qështja e vjedhjes atje te memoriali aty nuk mundë të akuzohet policija në asnjë mënyrë ajo është në ndërtim e sipër, ende nuk ka përfundu objekti dhe ajo ka qenë kompetencë e kompanisë derisa të dorëzohet objekti ai e ka në kompetencë me mbrojtë këtu dhe policija nuk mundë të vendos roje aty me rujt vjedhjet,  vjedhjet po bahen mirëpo policija e ka bërë punen e vetë kamerat nuk kanë qenë të instaluara nuk kanë qenë aktive aty ësgtë problemi dhe tash sigurisht është në procedur ajo.

Ramadan Gashi, toger nga  Stacionit Policor të Istogut – Sa i përket Memorialit Ibrahim Rugova, kryetari e potencoj atje që derisa nuk i dorëzohet  organeve komunale përgjegjës për siguri dhe për atë objekt është kompania e cila e bënë ndërtimin e cila është punëkryersi në këtë rast një problem që ka ndodhur këtu ndërkohë është raportuar edhe një rast që ka ndhohur në memorial aty prej fundit të viti 2018 dikun rreth tre muaj askush nuk ka qenë prej kompanie me kqyr e kanë mbyll memorialin i kanë lanë paisjet aty thjesht nuk e din as kur ka ndodhë as ne nuk jemi tu mujtë me ditë kur ka ndodhë ndërkohë del që edhe kablla apo përquesi kryesorë elektrik është demtu në atë masë saqë vlerën e ka shumë të madhe nuk është parë për të paren here as prej punëkryesit as prej neve dhe secila pronë që të lehet thuajë të braktisne dy muajj, tre muaj , katër muaj normal që mundet me qenë cak i personave të pa përgjegjshëm. 

Haki Rugova , Kryetar i Komunës – në mbledhje kemi edhe përfaqesues të KFOR-it dhe dua të ju informoj që nderrimi i kësaj gjenerate do të behët tash dhe unë dua të falënderoj ekipen e KFOR-it Slloven që është  prezent në komunë dhe është pjesë aktive e takimeve tona të përbashkëta. I falënderoj për punën dhe angazhimin dhe deshiroj të ju uroj mirëseardhje ndërrimit të tyre dhe dua të ju falënderoj për bashkëpunimin që kemi pas dhe shpresoj që angazhimi juaj të jetë edhe në të ardhmën dhe i mirë si qdo here. Fjalen ja kaloj Skender hasangjekaj.

Skënder Hasangjekaj, Sektori i Emergjencave- sa i përket rastit të strehuarve ne Gurrakoc dhe nese ka dhunë aty. Kryetari e ka formuar një komision dhe unë kam qenë aty në cilësin e kryetarit të komisionit. Aty është një familje e Kilnës që është gru e ndarë nga burri për arsyet e ndarjes nuk e di dhe jeton me katër femij dhe aty nuk ka dhunë dhe për atë familje është paraqitur një donator. Ne kemi berë një kërkesë në ministri për shkak se shumica e atyre personave që jetojn aty nuk kanë pronë të vetën dhe kjo paraqet problem për ndertimin e shtëpive. Aty jeton edhe një familje me një anëtar dhe një tjetër nga skenderai me 6 anëtar dhe ne kemi informat që kësaj familje është duke ju nderuar shtëpia. 
 
Haki Rugova , Kryetar i Komunës – falënderon Skender Hasangjekajn dhe fjalën ja kalon Zeqir Mehmetaj.

Zeqir Mehmetaj,Radio Fontana-  është shumë e vertet ajo strehimore nese mund të quhet në një farë forme po keqpërdoret nga njerizit që po ashtu është e vërtet që kanë  që kanë nevoj për strehim. Mirpo është berë një pikë tranzicioni për arseje që po vendosen aty përkohësisht sepse po mendojnë na bjen dikush mas. Të gjitha rastet që i pamende skender kamë qenë dhe i kam vizituar dhe aty është gjendja e tmerrshme dhe mendoj që aty nuk duhet të pyetet askush dhe të rrenohet sepse aty shkon uji neper dhomë . nëe para dy apo tre muajve ja kemi zgjedhur problemin e banimit një nane me katër fëmij. Përmes sponzorve ja kemi ble trollin dhe ja kemi nderu shtëpin. Tash ajo familje jeton në kushtet me të mira të mundshme 

Skënder Hasangjekaj, Sektori i Emergjencave- unë i potencova vetëm 13 rastet që i kemi tani. Kryetari formon një komision për ndarjen e druve për raste emergjente dhe drejtoria e shërbimeve publike i ka ato shënime dhe i trajton ato rasate . Të gjithë e quajn strehimore mirpo realisht ajo nuk është strehimore. Ne si komision i caktuar nga kryetari kemi berë procesverbal ku paraqitet gjendja e cila është aty dhe tani ne si komunë jemi duke prit vendimin e ministrisë.

 Haki Rugova , Kryetar i Komunës- a ka edhe dikush tjetër pyetje rreth kësaj pike të rendit të itës. Kaloj fjalen tek ajshe Metaj.

Ajshe Metaj, Kryetare e grupit të Grave Asambleiste- kam një pyetje nuk kam nevoj me të dhanë ide se ki mjaftë. Pyetja është se a keni mundur ti kontaktoni kryetarët e komunave përkatëse që i kanë banorët në këtë strehimore . ndoshta ata kanë ndonjë mundësi me ju ba zgjidhje brenda komunës së vetë dhe ne si komunë me na u lehtësi puna.

Haki Rugova , Kryetar i Komunës- sigurisht qe janë të informuar dhe ne kemi biseduar me ta. Ata që një kohë të gjatë janë të informuar për gjendjen. Pyet të pranishmit a ka dikush pyetje tjera dhe nuk parashtroi askush më pyetje shtesë u kalua në pikën 4 të kësaj mbledhje. 


Pika 4
Informatë nga institucionet tjera ( KFOR-i, FSK-ja, arsimi etj )

Haki Rugova , Kryetar i Komunës-  kemi disa anetrë të KKSB-së të cilët sot nuk janë prezent për arsyeje të ndryshme dhe kanë lajmëruar që nuk mund të jenë. Pyet KFOR-in, FSK-në nese kanë diqka rreth kësaj pike të rendit të ditës. Pasi nuk paten asgje për të diskutuar KFOR-i dhe FSK fjalën ja kaloj Ajshe Metaj.

Ajshe Metaj, Kryetare e grupit të Grave Asambleiste- ne krahasim me komunat tjera arsimi jonë është në nivel, mirëpo po disa gjerë që duhen të përmiresohën apo ndonje dukuri që duhet të evitohet. 

Ramadan Gashi, toger nga  Stacionit Policor të Istogut – sa i përket shkollave policia në baza ditore përmes planeve operative që vinë prej nivelit qendror dhe nivelit rajonal dhe urdhrave operativ që janë plane ditore apo javore jemi duke vepruar kryesisht rreth sigurisë në shkolla me të vetmin qëllim që ata fëmije që vine në shkollë me u kthy tek prinderit e vete mirë. E permenda edhe me heret që një prej problemeve është se femija e të gjitha paraleleve dalin pa kontroll nga stafi dhe këtu kam edhe një kritik për stafin sepse e kan obligim që ata fëmij ti mbajnë nën kontroll sepse e ka një betim e ka një detyrë që ata femijë ti mbajë në shkollë sepse është pergjegjës për ta. Shkollat me të atakuara janë shkolla në Istog, Gurrakoc, Vrellë, Banje  deh kryesisht shkollat i kemi afër rrugës kryesore. Kemi shpejtesi të madhe në trafik mirëpo falë zotit në ketë vit nuk kemi pas ndonje rast si viteve të kaluara. Sa i përket Istogut pra shkollës fillore jemi duke tentuar që qdo ditë të jetë dikush nga policet prezent.  Po ashtu jemi duke berë kontrolla edhe ne nderrimet në shkollën e mesme në istog sepse po ka probleme në mes nxenësve . 

Haki Rugova , Kryetar i Komunës-  pasi ky ëshyë një komitet me shumë rendësi unë kërkoj nga ju që të kontribuoni sa ma shumë me pyetjet dhe propozimet e juaja. Pyet të pranishmit a ka dikush pyetje tjera dhe nuk parashtroi askush më pyetje shtesë u kalua në pikën 5 të kësaj mbledhje. 

Pika 5
Parandalimi i terrorizmit dhe lufta kundër ekstremizmit dhe radikalizmit të dhunshëm

Haki Rugova , Kryetar i Komunës-  kjo pikë e rendit të ditës ka dalë si kerkesë nga mbledhja e fundit dhe është në kuadër të planit. Fajlën ja kaloj skender hasangjekaj sepse kanë qenë të ftuar nga ministria perkatëse mirëpo nuk kanë ardhë. 

Skënder Hasangjekaj, Sektori i Emergjencave-  Faktikisht pikat e rendit të ditës, 5 dhe 6 janë të parapara nga plani i punës të këshillit komunal për siguri në bashkësi i cili është miratuar me 9 janar 2019 nga asambleja komunale, në përgatitjen e mbledhjes une kam kontaktuar ministrin e punëve të brendshme gjegjësisht përmes zyrtarëve tjerë me Ganimete Gërbovci e cila është ushtruese e detyrës së divizionit për siguri publike, Mensur Hoti zyrtar në ministri, Labinot Sadiku një zyrtar në kuadër të ministrisë që ka të bëjë pikërisht me këshillat për siguri në bashkësi dhe Basri Shabani që është zyrtar policor në kuadër të njësisë që është e themelime në Polici të Kosovës pikërisht për këtë tem që ka të bëjë me radikalizëm, i kam kontaktuar paraprakisht ju kom tregu pikën e rendit të ditës dhe kam kerku që është me planë të punës për muajin prill dhe kam marrë konfirmim që ta qesim në rend dite dhe do të jenë, ma herët me lajmëroj Labinot Sadiku që i kanë dal disa punë në Prishtinë dhe nuk munden me ardhë, mëqe edhe nga IOM i cili i ka mbajtë dy takime në Istog me një grup të grave pikërisht lidhur me këtë tem edhe ai ka qenë i ftuar nuk e di arsyen pse skan ardhë une propozojë që këtë pikë ta shtyejm meqë na mund të bisedojmë si këshill por pa i pas informatat ma detaje nga këta njerëz  që janë të thirrun për këtë qështje kam frikë që ja huqim temës kështuqe propozojë që kjo pikë të shtyhet shpresojë për një mbledhje të ardhshme kur të kontaktojmë me ta ma sigurt dhe do të jenë prezent dhe atëhere mund ta sqarojmë poashtu pasi që e kom fjalën, po kalojmë në pikën 6-të. 

Pika-6
   Dhuna në familje, mbrojtja e të drejtave të personave të cilët privohen nga të drejtat themelore 

Skënder Hasangjekaj, Sektori i Emergjencave-  deshirojë të ju njoftojë për pikën e 6-të të rendit ditës kanë qenë të ftuar përpos tjerëve që janë këtu edhe Saime Sylaj e cila është mbrojtëse e viktimës ajo është lajmëruar për arsye se ka një gjykim në Pejë për një rast që ka ndodhë ne Deçan që është teper urgjent dhunë në familje sot nuk është prezent, Aferdita Shabani nëse nuk gabohem që është drejtoreshë e qendres strehimore në Pejë për dhunë në familje e ka konfirmu nuk është ardhë edhe në lidhje me këtë tem me sugjerim të KFOR-it heren e kaluar që kanë bisedu me gjykatën komunale gjoja na nuk jau dërgojmë ftesën, une ja kom dergu ftesen gjykatës komunale kanë qenë të ftuar në lidhje me këtë tem edhe ata të debatojnë nuk jem edhe nga grupi i grave të asamblesë komunale Ajshja është prezent poashtu është ftuar Fadili nga sektori i hetimeve të stacionit që i ka informatat më në detaje. 

Haki Rugova , Kryetar i Komunës-  fjalen ja kaloj Fadil Hoxhaj për informata shtesë.

Fadil Hoxhaj, polic hetues pranë stacionit policor në Istog- ju pershendes të gjithëve. Sa i perket dhunës në familje  është një dukuri që është duke u rritur dhe tani kësaj dukurije është duke ju jepur një rendësi me e madhe. Vazhdimisht kemi dhunë në familje burrë-grua, grua-burrë por tani ka kaluar edhe në dhunë ndaj prindërve dhe anasjelltas ku janë dukuri shumë shqetësuese. Unë ju bejë apel të gjithëve që të kenë kujdes sepse tani ka ndryshuar ligji për dhune në familje dhe nga tani qdo dhunë në familje është vepër penale dhe sanksionohet me ligjin 248 pa marr parasysh a është sulm fizik, verbal apo ndonjë formë tjetër e dhunës. Sa i përket dhunës në familje në Istog nuk kemi shumë raste edhe pse shumë raste hezitojnë të paraqitën në polici. Sa i përket statistikave jemi njejt si vitin e kaluar. Në vitin 2019 kemi të raportuara 14 raste të dhunës në familje pranë stacionit policor në Istog. Trembëdhjet nga to janë proceduar dhe janë shku në gjykatë ku dy prej tyre kanë kaluar në vepër penale sepse ka pasur lëndime trupore. Nga të gjitha këto raste vetëm një e kemi me ndalim policor për dhunë në familje. Nga keto raste janë të shqiptuara katër masa nga gjykata ndërsa shtatë raste janë anuluar pra viktima ka hequr dorë nga padia. Mosha ku kemi me së shumti rate është mosha 20-30 vjeçare. Kjo është një përmbledhje e shkurtër në sektorin për dhunë në familje dhe ne jemi të gaqshëm që të pergjigjëmi në çfarëdo pyetje që ju keni.

Haki Rugova , Kryetar i Komunës- faleminderit shumë Fadil. Këto qeshtje janë të ndishme dhe e di që edhe ju nuk mundë të jepni informacione më shumë mirëpo janë shumë të rendësishme për shoqëri. Fjalën ja kaloj Skender Hasangjekaj.

Skënder Hasangjekaj, Sektori i Emergjencave-  unë kam dy pyetje edhe në munges të Saimes e cila është më shumë e informuar për këto raste. Mua me intereson nëse ka recidivist qoftë të këtij viti apo viteve me herët që kanë krijuar dhunë. Sepse është shqetësuese mosha e re e këtyre rasteve dhe desha të di nese janë kushtet ekonomike apo diqka tjeteër në pyetje sepse në një moshë të till të krijohet dhunë për mua është e pakuptimt dhe shqetësuese dhe këtu ka hapsirë qe ne si këshill dhe institucionet tjera të merren me këtë qeshtje. Po ashtu gjatë intervistimit të nenës me fëmij a ka ndonje zgjidhje sepse sipas informatave që kam ata femijë nuk kanë si të ushqehen apo ku të presin gjatë marrjes në pyetje. 

Fadil Hoxhaj, polic hetues pranë stacionit policor në Istog- sa i përket qështjes se recidivisteve kemi raste. Ketë vit kemi një rast që është lajmëruar dy here gjatë këtij viti. Ndersa kemi recidivist edhe nga viti i kauar dy deri në tri raste që kanë ndodhur në të njejtën familje. Ndersa kur ju pyetet tek mosha 20-30 pse po ndodhin nuk është shkak kushtet ekonomike në të shumtën e rasteve është gjelozia në mes të partnerëve. Ndërkaq sa i përket qeshtjës me femijët kemi problem shumë të madh. Në disa komuna komuna sebashku me policin e kanë berë një dhomë të veqant për strehimin e këtyre fëmijëve mirëpo tek ne ende nuk e kemi një dhomë të tillë.  Po ashtu kam kërkuar që të formohet edhe një fond për këta fenijë sepse nana dhe femijët kanë nevoja të ndryshme dhe për ata kam kërkuar që në kuadër të dhunës në familje të kemi një fond për këto raste. Një tjetër problem është qështja e strehimit të viktimave sa jam në dijeni, kjo qendra që ka qenë në Pejë më duket një herë është mbyllë mandej është hap apet pastaj është mbyll apet mbase jam në dijeni, edhe ktu e kemi problem te strehimi i viktimave.  

Haki Rugova , Kryetar i Komunës-  fjalen ja kaloj Ajshe Metaj

Ajshe Metaj, Kryetare e grupit të Grave Asambleiste- Faleminderit Kryetar, siqë u potencua më lartë edhe une jam kryesuese e grave asambleiste,  njëkohësisht edhe na grat jemi mundu që me punu diçka në këtë drejtim sidomos jemi në hartim të një projekti të dhunës në familje, na e dim që aktualisht dhuna në familje nuk është vetëm në vendin tonë por është problem i gjith globit edhe dhuna shkaktohet nga njerëzit të cilët konsiderojnë vetën dhe janë më të fort që ushtrojnë dhunë ndaj tjetrit, por faktikisht i kisha lutur të gjith përfaqsuesit ku do që janë, që janë viktima të dhunës që hapin e parë që ta bëjnë lajmërimin e dhunës, domethanë lajmërimi i dhunës ose fol se ka dhunë është hapi i parë nga i cili mendojë se do të bëhët luftimi i dhunës pasojat e dhunës janë demtimet e ndryshme, fizike por ka edhe vdekje sidomos te gjinija femërore, statistikat në Kosovë flasin se një numër i konsideruar i femrave si shkak i dhunës kanë pësuar me vdekje domethënë statistikat i dim krejt përmes mjeteve elektronike e dim edhe siqë është rasi në Gjakovë e dim rastin që ka qenë e Dijana Kastratit edhe shumë e shumë raste të tjera pra po them me një theks të veqant, kur flas për dhunë nuk e ndaj dhunën por me një theks të veqant e potencoj ndaj femres që konsiderohet gjini pak më e dobët, llojet e ndryshme të dhunës janë fizike ato që shihen por egzistojnë edhe dhuna tjera siqë janë dhuna psikologjike dhe lloje të tjera të dhunës që ushtrohen, qfarë do të ndohdë pasi të ndodhë dhuna në familje nëse personat lajmërohen në organet përkatëse hap i parë mbetet trajtimi i tyre, si hap i parë besojë që edhe dihet bëhët izolmi i autorit më pas bëhët strehimi i familjes apo siguria e tyre kushtimisht, kur flasim për strehimore une tash jamë më me pak përgjegjësi  se qe ku kemi drejtoreshen e strehimores na jep më shumë informata por faktikisht në plan strategjik e din kryetari kemi kërku një shtepi strehimi por ne jemi mbështet në strehimoren që e kemi në Pejë, nuk e di tash statistikat që na jep drejtoresha a ka kapacitet a është e mbyllur a është e hapur nuk e di, si qëndron puna me financa, a financohet ose sa pare ka që me mbijetu ato familje që janë aty edhe shumë sene tjera kamë po mëqe erdh drejtoresha une u shkarkova. 

Haki Rugova , Kryetar i Komunës-  Një sugjerim, kur kërkohet të flitet këto strehimorja mandej policija që thot se ju ndiohmojmë me ushqim, disa gjëra duhet të trajtohen edhe ne baza ligjore edhe në bazë të kompetencave qfarë mund ti ketë institucioni përkatës komuna, qeveria tash komuna nuk e ka për obligim ligjor të krijoj strehimore këto janë qështje që duhet të trajtohen jo vetëm në aspektin e nevojave apo human të trajtimit njerëzor të viktimave mirëpo duhet me u trajtu edhe në kuptimin ligjor duhet me pas bazë ligjore edhe mbështetjen buxhetore apo financiare janë disa komponente që shpeshherë aktivitetet e tilla që i trajtojm në këtu na pamundësohen këto rrethana që po i përmendi, shpeshherë ne i përdorim fjalit përmes edukimit, përmes propagandave, fushatave tash nuk zbatohet ligji  ne duhet me u marrë me edukim, sensibilizim të opinionit të fëmijëve, të shkollave trajtimin e ambientit, të dhunës, strehimores pra ka shumë gjëra të cilat ndonjëherë i takojnë apo i përkasin aspektit shkencor në një simpozium apo diçka tjetër jo vetëm në forume i cili është ky sot.

Haki Rugova , Kryetar i Komunës-  fjalën ja kaloj Arditë Bala

Ardita Bala- Drejtoreshë e Qendrës  për Mirëqeni të Gruas- faleminderit edhe kërkoj falje për vonesen, por ne gjithmonë klientët tanë i kena prioritet dhe patëm një seancë gjygjësore në Pejë dhe u deshtë me përfundu atë. Punojmë në qendren për mirëqenien e gruas e cila është shtëpi e sigurt nga viti 2002 jemi të licencuar nga ministria e mirëqenies sociale si strehimore e licencuar për gra dhe fëmijë për me ofru shërbime për regjionin e Pejës këtu nënkuptohet komuna e Pejës, Klinës, Istogut, Deçanit dhe Junikut domethanë në ofrojmë shërbime për këto komuna bashkëpunimi është shumë i mirë me Policin me mbrojtësit e viktimave me qendren për punë sociale të cilët i referojnë tek ne, qëndrimi është i ndryshëm kemi pas nga 1 muaj deri në 3 vjetë e 6 muaj varësisht prej rastit ne nuk e largojmë nga strehimorja derisa gruaja me thmi apo vajza cila është aty nuk qendron në këmbë të veta thejshtë derisa atyre të ju gjendet një zgjidhje më afatgjate, komuna e Istogut ka filluar dy vitet e fundit të na përkrahë edhe financiarisht vjet edhe parvjet me nga 1500 euro ndërsa këtë vit e ka rritë në 2000 euro për një vit edhe po shpresojmë që vitet e tjera ka me u rregullu kjo përshkak se edhe ligji për shërbime sociale prej vitit të ardhshëm po ndahet nga buxheti për shëndetësi do të thotë do të vij si buxhet i veqanët për shërbime sociale dhe sipas ministris secila komunë ka me i nda nga 3% prej atyre shërbimeve për këto mendoj se edhe Komuna e Istogut ka mjaftë organizata të cilët japin shërbime sociale por ndër ta jemi edhe ne të cilët strehojmë gra dhe viktima të dhunës, statistikat janë të ndryshme 30 përsona, 20 përsona, 40 përsona nga regjioni gjithmonë flas për gra dhe fëmijë për momentin përpos një grua me 5 fëmijë dhe një grua tjetër me 2 fëmijë e cila i ka edhe dy por kanë probleme të shumta, ju keni biseduar por cka është më së shumti është që përveq dhunës familjare janë edhe incestet është dhuna seksuale do të thotë që po ndodhin brenda familjes këto janë diqka që nuk duhet të tolerohen për shkak se ajo shkon gjenerat pas gjenerate, me këtë familje qe jemi duke punuar këto po ndodhin dhe asnjëra nuk don të flas për këto raste e ne si shoqëri duhet të flasim dhe duhet ti parandalojmë edhe pse keqtrajtuesit mendojnë që janë mbi ligjin por nuk jnaë sepse në seancë në Pejë 1 vjet(12muaj) ju ndalua babës që ti shoh fëmijët kështuqe une gjithmonë besojë që Ligji dhe e drejta funksionon del përpara keqtrajtuesit, besojë që bashkëpunimi ka me vazhdu me komunën e Istogut po mendojë që nuk ka nevojë për strehimore sepse shpenzimet janë shumë të mëdhaja kur e ka edhe strehimoren e Pejës dhe jemi afër bashkëpunojm mirë vetëm mu rrit pakëz përkrahja financiare e komunës së Istogut edhe me këto bashkëpunime tjera dhe me të gjitha bashkëpunimet tjera institucionet tjera jemi në rregull. 

Haki Rugova , Kryetar i Komunës-  pyet të pranishmit a ka dikush pyetje tjera dhe nuk parashtroi askush më pyetje shtesë dhe pasi që nuk kishte asnjë pyetje prej të pranishmëve kaloi në pikën e fundit të rendit të ditës.

Pika-7
Të ndryshme 

Haki Rugova , Kryetar i Komunës-  fjalën ja kaloj Don Isak Dodës.

Don Isak Doda,Kisha Katolike- ju pershendes të gjithë të pranishmit. Dua të ju falënderoj nga zemra për asfaltimin e rrugës deri tek kisha. Është berë një punë e mirë aty të cilën e kemi përdor për festa rrugë të cilën e kanë parë edhe mërgimtaret dhe të gjithë janë falënderuëes për komunën e Istogut dhe kryetarin. Ka edhe shumë gjëra tjera të cilat i kemi kërkuar mirëpo e dyta është rrethimi i varrezave. Edhe kërkesat tjera janë me shkrim dhe presim edhe realizimin e tyre. 

Haki Rugova , Kryetar i Komunës- faleminderit Don Isak ka edhe kërkesa të konfesioneve tjera fetare dhe komuna brenda mundësive të saj do të mundohet e sidomos tek varrezat dhe objekteve fetare nuk e kem për obligim të intervenojm në objekte fetare mirëpo në bëjmë një form të participimeve ku kohe pas kohe bëjmë përkrahje, ndërsa për pjesen e rrugës ajo është pjesë infrastrukturore, rruga është bërë për qytetar që shkojnë në një objekt të kultit fetar kështu duhet të kuptohet. Unë jam i gatshëm me bashkëpunu dhe me fol me juve pa dallim, shumë qartë ju tregojë edhe për mundësit financiare që mund ti ketë komuna mirëpo vullneti nuk mungon asnjëherë. Fjalën ja kaloj Radenko Belošević. 

Radenko Belošević, Komiteti për Komunitete – Përshëndes kryetarin , përfaqësuesit e policisë dhe të gjithë të pranishmit. Desha të pyes në lidhje me rrugën Kosh – Osejan, a do të rifillojnë punimet në këtë rrugë pasiqë e dijm se janë ndërprerë, edhe pyetja e dytë, mos ta teproj tash mirëpo kjo pyetje është edhe nga të gjithë banorët që nuk janë të mbuluar me sistem të ujit të pijes, pra fshatrat Cerkolez, Padalishtë, Rakosh, një pjesë e Suhogerlles, pra kur do të fillojnë, apo a do të fillojnë punimet sa i perket ujit? Ju faleminderit.

Haki Rugova , Kryetar i Komunës – rreth ujësjellësit kemi pasur probleme edhe me këtë rrugë kemi pasur probleme, por ka 5 vite që unë punoj rreth këtyre problemeve posaqërisht rreth ujësjellsit. 

Radenko Belošević,Komiteti për Komunitete – po në përgjithësi ky është problem më i madh, sa i përket ujit dhe rrugës, por desha të pyes edhe për rrugën Rakosh-Dreth, a dini se deri ku kanë arritur punimet pasi që për këtë nuk është përgjegjëse Komuna pasi që kjo është rrugë regjionale?

Haki Rugova , Kryetar i Komunës – Po po kjo rrugë është me numër R-122 më duket, rruga që kemi bërë nga Osejani përmes Kërrnine deri në Rakosh dhe vazhdon deri lartë. Për këtë ekziston projekti, dhe është në kuadër të Ministrisë, këtu ka financim shumë të madh, një pjesë është kryer dhe pritet të filloj pjesa tjetër, dhe kërkesa ime rreth kësaj gjithmonë ekziston, unë jam për këtë rrugë, ndoshta më tepër jam për atë rrugë sesa për autostradën e planifikuar.

Radenko Belošević,Komiteti për Komunitete – Ju faleminderit, pra kjo do të ishte me rëndësi të madhe për të gjithë banorët, por ju faleminderit shumë, kur jeni duke u përpjekur për të gjitha komunitetet, ju faleminderit.

Haki Rugova , Kryetar i Komunës – Svetllana urdhëroni.

Svetlana Đorić, Komuniteti Serb – I përshëndes të gjithë të pranishmit. Kryetar, pasi që përmendët autostradën e  cili do e kaloj nga cila ane  nuk e dimë saktësisht trasenë, po do të kalojn nëpër komunën e Istogut. Me këtë rast desha që të pyes për arsye se ne serbët kemi probleme me dokumente e dini që njerzit kanë munguar rreth 20 vite, disa prej tyre ndoshta as nuk janë gjallë e ne na duhet  që të bëhet vërtetimi i pronës. Njëkohësisht desha të ju uroj për objektin e ri ofiqarisë, duket shumë i bukur, tani e kemi pak më të lehtë dhe si të futemi brenda e kemi edhe perkthyesin, pasiqë e dijm se gjenerata e re më dobët komunikon me neve, kështu që tani e kemi më lehtë, mirëpo kur lajmërohemi ne sportel na kërkohen letërnjoftimet. E dini që shumica prej nesh nuk kemi letërnjoftime. Unë jam kthyer ka 4 vite, pra duhet te futemi ne sistem. Mirë për certifikata të lindjes është pak më lehtë por ekstraktin pak më vështirë e marrim, natyrisht ne jemi qytetarë të këtij vendi dhe na takon nënshtetësia e Kosovës pasi që këtu kemi lindur, pra e kemi pak më të vështirë të marrim atë dokument dhe ju e dini që vërtetësia e pronës nuk mund të bëhet pa dokumente personale, fletat poseduese dhe për të gjitha na nevojitet letërnjoftimi. A ka mundesi që kjo sadopak të lehtësohet, që të pajisemi me nënshtetësi apo me ekstrakt. Zyrtarët e ofiqarisë na presin shumë mirë por menjëherë na kërkojnë letërnjoftimet. Kur të vijnë nga Serbia qytetarët hutohen, ata ju japin leternjoftimet e Serbisë, mirëpo ajo nuk vlenë. Pyetja ime është, si të pajisemi më lehtë me dokumentet e Kosovës, sepse  nëse kalon autostrada ne duhet të bëjmë vërtetësinë e pronës sepse kjo nuk është zgjedhur në shumë fshatra dhe kur të lajmërohen pronarët duhet të kenë edhe dokumentet, në rast se autostrada kalon nëpër pronën e tyre, kjo duhet të rregullohet me ligj.

Haki Rugova , Kryetar i Komunës – Ne e kemi listën më duket se kjo është se kah i bije sistemi i ujësjellësit, duhet prat ë rregullohet me ligj. Kurse për autostradë është diqka tjetër, e ku qëndron problem me dokumentat unë nuk kam njohuri. A din pse nuk kam njohuri, nën një nuk e di procedurën dhe askush nuk goxon që mos t’ju jap dokumentet të cilat ju i kërkoni.

Nebojša Sekulić, Kisha Ortodokse – Problemi më i madh është se në mënyra të ndryshme ju flitet palëve, pra dikujt i thuhet diqka tjetër, ndërsa të tjerëve diqka tjetër keshtu që kushdo që lajmërohet nuk ju  thuhen fjalë të njejta. Pra le të dihet saktë se qfarë kujt i duhet, që të jetë njejtë për të gjithë. Edhe mua më ka ndodhur që njerëzit janë ankuar se gjithkush pranon informata të ndryshme, se cilat dokumente kërkohen. Ju faleminderit dhe ju kërkoj falje për ndërhyrjen.

Haki Rugova , Kryetar i Komunës – Ndëgjo ne veq kemi filluar që të punësojm një ofiqarë dhe pastaj do ti hapim një zyrë në Osejan. Në fillim ai që do të punësohet duhet të vij në Istog që të punoj së paku 6 muaj për tu licencuar dhe pastaj të filloj me punën në zyrë, ndoshta Rasimi e din më mirë rreth kësaj.

Svetlana Đorić, Komuniteti Serb – Nuk është problem tek zyrtarët, mirëpo ne kur të shkojmë tek sporteli ata kërkojnë letërnjoftim, e kush nuk ka letërnjoftim të Kosovës, na thonë se nuk jeni në sistem  dhe ata nuk mund të ju fusin në sistem pa letërnjoftim, kjo është e paqartë për neve për këtë ne ankohemi. Nga libri amzë duhet të futemi në sistem  pastaj të pajisemi me nënshtetësi e tani me letërnjoftim.

Haki Rugova , Kryetar i Komunës – Tani e kuptova ku qendron problem, Rasim a mund të na tregoni ku është problem? Në fillim të gjithë ne është dashur të futemi ne sistem, kjo është procedura.

Svetlana Đorić, Komuniteti Serb – Nuk po ankohemi ne pse duhet të futemi ne sistem, por pse në fillim na kerkojnë leternjoftimat e Kosovës për tu futur në system.

Rasim Mahmutović, Zyra Komunale për Komunitete dhe Kthim – a mundem që të qartësoj pak. Problemi është vetëm për ata persona që deri tani nuk kanë nxjerrur asnjë dokument të Kosovës. Pra kjo vlen vetëm për këta persona të cilët 20 vite që nga paslufta nuk kanë nxjerrur asnjë dokument e ata që kanë nxjerrur ose letërnjoftime të Unmik-ut apo letërnjoftima të Kosovës ata nuk kanë probleme. Probleme kanë vetëm ata që tani vijnë për të nxjerrur letërnjoftime. Këta persona duhet të aplikojnë përsëri për nënshtetësi të Kosovës, për tu pajisur me letërnjoftim, respektivisht për tu futur në sistem dhe kjo ju mundëson të pajiseni me nënshtetësi të Kosovës. Por fillimisht duhet të aplikojnë. Kjo vlen vetëm për personat që deri tani asnjëher nuk kanë nxjerrur dokument.

Haki Rugova , Kryetar i Komunës – Ai ndoshta e kërkon certifikatën e lindjes, ndoshta nuk e don nënshtetësinë por certifikatën e lindjes mund ta merr. Problemi është që këtu nuk i kemi librat amzë këtu janë vetëm kopjet e tyre.

Svetlana Đorić, Komuniteti Serb – Por edhe ato kopje vlejnë unë mund të nxjerr certifikatën e lindjes, por pse unë tani të aplikoj kur jam aty e regjistruar une nuk jam nënshtetase e një shteti tjetër. Unë jam banore e Kosovës unë kam lindur në Istog dhe kjo na brengos neve. Për shembull vëllezërit e mi konkretisht duhet të aplikojnë.

Haki Rugova , Kryetar i Komunës – Nëse e konsideron vehten banore të Kosovës atëherë apliko dhe do të pajisesh me nënshtetësi.

Rasim Mahmutović, Zyra Komunale për Komunitete dhe Kthim – Kjo vlenë për të gjithë qytetarët e Kosovës, nuk është vetëm për disa kjo vlen edhe për komunitetin boshnjak.

Haki Rugova , Kryetar i Komunës – E di që vlen për të gjithë qytetarët, mendoj që është në bazë të ligjit pra ligji thotë ashtu, unë në mbledhjen e ardhëshme do të marr informata se si kjo shkon dhe do ta  spjegojëm këtu dhe mundemi edhe me shkrim të ju  dërgojmë. Le ta  kërkojnë këtë edhe  përfaqësuesit tuaj edhe në kuvend dyert  janë të hapura.

Nebojša Sekulić, Kisha Ortodokse – Desha të pyes edhe diqka në lidhje me një qeshme  që më pare ka qenë në oborrin e kishës e që tani nuk ekziston e aty janë policët që punojnë, se di ku qëndron problem tek ujësjellësi apo kush dhe ku mund të kërkojmë që të vendoset një qeshme për qytetarët dhe komunën dhe me ujë të shërbehen policët dhe qytetarët. A të ju drejtohem juve apo kompanisë së ujësjellësit?

Haki Rugova , Kryetar i Komunës -  Kompanisë së ujësjellësit duhet të ju drejtoheni.
Kryetari pyet të pranishmit se a kanë pyetje shtesë dhe pyetje më nuk kishte falënderon të pranishmit për pjesëmarrjen dhe e mbyll këtë mbledhje. 

